
SOALAN NO.: 55

PERTANYAAN DEWAN RAKYAT

PERTANYAAN : LISAN

DARIPADA YB. LAKSAMANA PERTAMA MOHAMAD 
IMRAN BIN ABD HAMID (B)

KAWASAN LUMUT

TARIKH 15 JUN 2015, ISNIN

SOALAN:

YB. LAKSAMANA PERTAMA MOHAMAD IMRAN BIN ABD HAMID 

(B) (LUMUT) minta MENTERI KERJA RAYA menyatakan sama ada 

boleh atau tidak had kelajuan di lebuh raya ditingkatkan dari 

110km/jam kepada 130km/jam memandangkan cadangan kelajuan 

150km/jam tidak dipersetujui dan berpandukan kepada jawapan 

Kementerian bahawa lebuh raya di negara ini dibina untuk 

menampung kelajuan 140km/jam.

JAWAPAN:

Tuan Yang Di-Pertua;

Sebagaimana Ahli Yang Berhormat sedia maklum, kriteria penetapan 

had kelajuan kenderaan di jalan raya dan lebuh raya negara ini dibuat 

untuk memelihara keselamatan pengguna.

Oleh itu penentuan had laju sesuatu jalan itu telah diwartakan 

dengan mengambil kira reka bentuk jalan, kepadatan aliran trafik dan 

tahap risiko kemalangan. Walaupun terdapat lebuh raya di negara ini 

direka bentuk untuk kelajuan melebihi 110 km/jam, namun kadar had 

laju yang diwartakan Kerajaan masih kekal pada tahap maksimum 

110 km/jam sahaja. Ini bertujuan untuk mengurangkan risiko berlaku 

kemalangan.

Sehubungan itu berdasarkan kepada statistik kemalangan jalan 

raya yang masih tinggi di negara ini, Kerajaan setakat ini tidak 

berhasrat untuk menaikkan kadar had laju kebangsaan yang telah 

sedia diwartakan, iaitu 80 km/jam di jalan negeri, 90 km/jam di jalan 

persekutuan dan 110km/jam di lebuh raya.

Sekian. Terima kasih.

